
 

Открытое мероприятие в подготовительной группе 

«ЛЪЭТЕГЪЭУЦОМ ИМЭФЭКI» 

 

Мурадхэмрэ пшъэрылъхэмрэ: 

- адыгэ лъэпкъым ихабзэхэм ащыщхэм сабыихэр нэIуасэ афэшIыгъэныр; 

- адыгэ хэкум ехьылIагъэу шIэныгъэхэр ягъэгъотыгъэнхэр; 

- бзэм имэхьанэ къагурыгъэIоныр. 

 IэпыIэгъухэр: дискым тетхагъэу орэдхэр, къэшъо мэкъамэхэр; адыгэ хьакIэщым ит  

псэуалъэхэр. 

Лъэтегъэуцор зэрэкIощтыр 

 (ХьакIэщыр кIэракIэу зэIэхыгъ, къушъэ, Iан,… 

Адыгэ пщынэ макъэ къеIукIы хьакIэщым хьакIэхэри къырагъэблагъэх.) 

 
КIэлэпIур: ШъуипчэдыжьшIу, тихьакIэ лъапIэхэр!!! Непэ лъэтегъэуцом имэфэкI 

шъукъетэгъэблагъэ. Тизэхахьэ къекIолIагъэхэм зэкIэми салам фабэ шъотэхы. 

Тизэхахьэ зыфэгъэхьыгъэр адыгэ шэн - хабзэхэм язэхэтыкIэ сабыйхэр нэIуасэ 

фэтшIынэу ары. 

 КIэлэпIур: Усэу «УцIыфышIумэ, къысфеблагъ». 

УцIыфыш1умэ, къысфеблагъ, 

Сиунапчъэ ренэу зэIухыгъ. 

УсымышIэрэми благъэ усшIын, 

 Шъукъеблагъ, цIыфышIу пстэури 

Сиунапчъэ шъуфызэIусхын, 

Адыгагъэр хабзэу тэ тхэлъыр, 

ТицIыфышIухэр шъозгъэлъэгъун. 

Къушъхьэ шыгуи, типсы орхэми, 

ЧIыпIэ дахэми сэ шъусщэн. 

ТиджэгукIи, ти орэдхэми,  

 Ядэхагъэ шъозгъэлъэгъун . 

  

КIэлэпIур: Сыд тыкъэзгъэфабэрэр, тыгу къэзыIэтырэр? 

КIэлэцIыкIухэр: ТыгъэцIыкIур ары. 

КIэлэпIур: Тэрэз тыгъэцIыкIур ары. 



КIэлэпIур: КъызышIотэжъугъэшI тIэцIыкIухэр тыгъэ нэбзыихэу, тIэцIыкIухэр 

зэнэтэжъугъэсыхи тыгу фэбэныгъоу илъыр зэтэжъугъэтыжь, тихьакIэми ятэжъугъэт. 

КIэлэцIыкIухэр:  

ТыгъэцIыкIу, тыгъэцIыкIу! 

Тэ – тыуинэбзый! 

ЦIыфышIу тыхъуным 

О тыфэгъас!  

(КIэлэцIыкIухэр  хъураеу къэуцух, аIэцIыкIухэр зэнагъэсых- ) 

КIэлэпIур: Адэ гулъышъота тызызэIогушIожь нэужым тисадик нахь нэфынэ, нахь 

фабэ зэрэхъугъэр?  

  

КIэлэцIыкIур: «Родинэр» Къумпыл Къадырбэч 

Ачох  Адам: Родинэр мары - Родина вот. 

Тэ тиунэшху. – Наш большой класс 

Родинэр мары – Родина вот 

Тэ тищагушху.- Наш большой двор 

Родинэр дахэ – Родина красивая 

Родинэр ины. – Родина большая 

ЗэкIэми Родинэр – Родина у нас у всех 

Тэ зэдытий. – Одна. 

 

Шъукъеблагъ тихьак1эщ     Тлеуж Ясмина 

Тэ тиунэ ины дэд, 

Унэ пчъагъэу ар зэхэт: 

Мыр шхап1э, 

Мыр  джэгуп1э, 

Мыр тхьак1ып1э, 

Ины дэдэр тихьак1эщ 

Шъукъеблагъ тихьак1эщ! 

  

КIэлэпIур:  КIэлэцIыкIухэр  хэкоу,  Республикэутызщыпсэурэм сыда ыцIэр? 

КIэлэцIыкIухэр: Адыгэ Республик.   

КIэлэпIур: Сыд фэдэ символика адыгэ республикэм иIэхэр? 

КIэлэцIыкIухэр: Хэгъэгу пэпчъ рашIэжьэу быракъ, герб, гимн. 

КIэлэпIур: Республикэм щыпсэурэ лъэпкъымэ сыда абзэр? 

КIэлэцIыкIухэр: Адыгабз. 

 КIэлэпIур: Адэ тыбзэ фэгъэхьыгъэу усэ шъошIа? 

 

 АДЫГАБЗЭР СЯН 

Нэхэе Руслъан  

Убзэ зыпшlокlодырэм                          Тлеуж  Джулета 

Уянэ пшlокlодыгъ. 



Ар къызгурымыlорэм 

Ыпсэ аритыгъ.  

Сыбзэ сэ ситыгъэ 

Сыбзэ сэ сихьылъэ 

Сыбзэ сэ сигугъэ                                                                                                               

Игъэрети сихэлъ.              

 

Слъэхэри кlэзгъэкlырэр                               Абид Айтеч 

Сэ сиадыгабз. 

Псыхъоу мычъэкъожьырэр 

Си адыгэ хабзэ.  

Сыбзэ сэ сигъашlэ 

Сыбзэ сэ сигушlо 

Сыгу къытырегъао 

Шыблэуи ар мао.  

Орэд къырыпlощтмэ                                      Неужрокова Ясмина 

Гъатхэ ощхыбзыбэ 

Псапэ горэ пшlэщтмэ 

Бгъагуми дизыбз.  

Шъоум фэд сыбзэ 

Сян адыгабзэр 

Сят адыгабзэр 

Сыда пlомэ, тыпсэ. 

КIэлэпIур: Дахэ ти Адыгее. Тэ ар шIу тэлъэгъу, тикIас, нахь дахэ хъунэу тыфай. 

Дэхэ дэд ти Адыгее  ичIыгухэр ,икъушъхьэхэр,имэзхэр,игубгъохэр,ипсыхъохэр. 

 КIэлэпIур: Сыд фэдэ цIыф лъэпкъыха тиреспубликэ щыпсэухэрэр? 

КIэлэцIыкIухэр: Адыгэхэр, урысыхэр, таджыкыхэр, узбекыхэр, казахыхэр. 

КIэлэпIур: ЦIыф лъэпкъ пстэоу исхэм агъэлъапIэ яшэн – хабзэ зэхэтыкIэхэр. 

Адыгеир зэрэдахэм фэдэу дахэ ишэн – зэхэтыкIэхэри. Непэ нэIуасэ ахэмэ 

зафэтшIыщт ыкIи зыщыдгъэгъупшэщтхэп. ЧIыгоу тызщыпсэурэм идэхагъэ, ибаигъэ 

къэтIотагъэмэ, джы  Бэллэ усэ ц1ык1у къытфеджэ ш1оигъу. 

 К1элэц1ык1у: Непэ зэкIэм тимэфэкI  

ГущыIэр сэри къыcIорэкI:                                         Бэлла 

Моу къахь Iабы- Iабыжъыер, 

Убыт мары мыр дэдай, 

Ощх быбэу орэд жъынчъыр, 

Мэфэ фабэр ощ пай. 

Жъгъау- саур уидэдай, 

Ащ хэIукIырэр къэшIэгъуай. 

КIэлэпIур: КIэлэцIыкIухэр, телефоным сообщение къэкIуагъ. Итхагъэр шъушIэ 

шIуэигъуа? 

 КIэлэцIыкIухэр: Ары 



 

КIэлэпIур: Шъуипчэдыжь шIу ,  кIэлэцIыкIухэр! Непэ Нэгъойхэм ямэфэкI 

мэфэшху. Яшъао апэрэ лъэбэкъур ыдзыгъ. Тэ лъэтегъэуцом имэфэкI 

шъукъетэгъэблагъэ.  ХъяркIэ. 

 КIэлэпIур:: КIэлэцIыкIухэр, мэфэкIым тыкъырагъэблагъэ. Илъэс зыныбжь хъугъэ 

сабыим апэрэ лъэбэкъур зэридзыгъэм мэфэкIышхокIэ адыгэмэ 

хагъэунэфыкIыщтыгь. Сабый зиIэм - насып иI. Сабыим насыпыр, чэфыгъор, 

тыгъэнурэр къыдэкIо. ИжъыкIэ къыщегъэжьагъэу адыгэхэм сабыеу къэхъугъэм 

ифэIо - фашIэхэр игъом зэрагъэцэкIэным анаIэ тырагъэтыщтыгъэ. Адыгэ шэн-хабзэ 

зэхэтыкIэу щыIагъэхэм тарыгъуазэзэ непи пIуныгъэ Iофыхэр лъытэгъэкIуатэх. А 

шэн – хэбзэ дахэу тиIэхэр къизыIотыкIырэ усэр къыIот   Батыр 

«Хэбзэ дахэу тэ тиIэр джащ фэд». 

СыдигъокIи жъыгъэр тэгъэлъапI, 

Ащ къытиIорэм тынчъэу тедэIу, 

Тыфэтэджышъ ичIыпIэ етэт. 

Ащ цIыфыгъэ дызетхьэу тэлъыт. 

Тибзылъфыгъэ шъхьэкIафэ фэтэшI. 

ИшIушIагъэ дунаем зэлъешI. 

Тиорэд зерэIэт, 

Хэбзэ дахэу тэ тиIэр джащ фэд. 

 КIэлэпIур: КIэлэцIыкIухэр, адыгэмэ шэн -  зэхэтыкIэ дэхабэ яI. КIэлэцIыкIур 

къызыхъурэм чъыг агъэтIысхьэ. Джыри тэ адыгэхэмкIэ зы хабзэ тхэлъ  - 

«Лъэтегъэуцу» зыфиIорэр ары. 

Непэ тэ тыкъырагъэблэгъагъэу а шэн -хабзэм изэшIохын зыфэдэр зэдгъэлъэгъущт. 

КIэлэпIур: Шъуипчэдыжь  шIу, НэгъойхэмкIэ непэ шъуихъяр 

тыкъежъугъэблэгъагъ, тигуапэу  тыкъэкIуагъ. 

КэIэлэцIыкIухэр: Шъуипчэдыжь шIух. 

Мира: Шъопсэу, кIэлэцIыкIухэр, шъукъеблагъ, шъукъэтIыс. 

Мыхьамод: ( Соня Ахиджак) Сыдэу сабый дахэха мыхэр, шъукъеблагъ. 

Мыхьамод: А ныу, къэошIэжьа, илъэскIэ узэкIэIэбэжьмэ шъэожьые цIыкIу тиIэу 

зэрэтигушIогъошхуагъэр. Джы непэ мары сишъао лIы хъугъэ, апэрэ лъэубэкъухэр  

ыдзыгъэу тыщэгушIукIы. 

 Мира: Адэ лIыжъ, гьашIэри макIо, зихэхъогъум хахъо. Непэ тигушIогьошху. 

Тыгъуасэ фэдэу сынэгу кIэт  сикIалэ кушъэхапхэу фэтшIыгъагъэр. Джы мары 

лъэтегъэуцом ишIыгьу. 



 
Мэшалахьэу, илъэсы мыхъузэ кIуагъэшъ, зыщыкIуагъэм мэфэкIыр фызэхэтщэн. 

 Мира: Тисабый цIыкIу дунаим ылъапэ зыщыхидзагъэр ом икъэущыжьыпIэ – 

кIэракIэу  тефагъ. А си Аллахь закъу! Джаш фэдэу идунай гъэтхэ зэпытэу, чъыгэу 

зыми  ымыгъэтIысхьагъэу тхьэм къыгъэкIыгъэр зэрэлъэпсэ пытэм фэдэу тисабый 

лъэпсэпытэ хъунэу сыфэлъаIо, цIыф цIэрыIоу, хэхыгъэу, ренэу лъэгапIэм тетынэу 

сишъэоцIыкIу иджанэ лъэгапIэм пысэлъэ. 

 Нафсэт: А машалахь! Сыдэуи джэнэ дахэ щыгъ! 

  Мира: Адэ си Нафсэт, нэшIуи щыI, нэ бзаджи щыI. СикIэлэцIыкIу нэ темыфэнэу 

джэнэ дахэ фэсшIыгъ. 

 Нафсэт: Батыр  фэтшIырэ лъэтегъэуцом купкIэу иIэр-ылъакъо пытэу теуцонэу, 

щыIэныгэ гъогу мылъэпаоу дахэкIэ ыкIунэу ары. 

 Нафсэт: Хэт шъуащыщэу Батыр цIыкIур зэзыщэлIэн зылъэкIыщтэр? ЗэкIэхэми 

апап -апап тэжъугъаIори тежъугъэплъ. 

Апап - апап, Iожь Батыр! - Дитя моё, топ, топ, топ… 

Сэ садэжь, сэ садэжь къэкIожь! - Давай,давай, топ, топ, топ… 

Ини цIыкIуи зэдырагъаштэу къаIо. 

Лъабы тый, тый, тый, 

Уилъакьо панэ хау, 

Уинанэ къыхехыжь, 

Уитатэ цуакъэ пфед! 

Нэфсэт: Сенэгуе, мы кIалэр ылъакъомэ ателъ лъахъэмэ амыгъакIорэкIэ? 

Мира: Сэ сишъао сыд илажь, лажьэ зиIэр сэры! Улъэхъыгъэ лъакъохэр сыдэущтэу 

зэблэудзын? Мары сикIал, узылъахъэрэ кIапсэр зэпысэупкIы, псынкIэу укIонэу. 

Iубыжъыеу, щырыжъыеу, 

Синэфынэу си Батыр 

Гъогур псынкIэу, 

Гъогур зафэу 

Гъогур нафэ къыпфэхъунэу 

Лъэпэ лъахъэу непэ птелъыр 

Сэ сигуапэу о птесэхы. 

Затем бабушка берет ножницы и имитирует перерезание невидимых пут, 

которые до сих пор связывали ноги малыша, ведет по дорожке. 

 



ЦIыкIуи, ини зэдырагъаштэу къаIо: 

Льабытый, тый, тый, шъэожъый 

Лъабытый, тый, тый, цIыкIужъый 

Джы бырыпхым уебэкъонэу. 

Лъэтеуцор насыпышху, 

ЧIыпIэ икIи лъэубэкъу шIы 

Уитатэ огъэгушIу, уинанэ пэгушIуат. 

Узхахьэрэм щыщ ухъоу, 

Пыир о пцIэ ыгъэщынэу, 

ШIыкIэ - IуакIэм уфэIазэу 

Гъогу дахэ утехьанэу, 

ЗэкIэхэмкIи тыпфэлъаIо. 

Мыжъоу пчэгум къырахьагъэм Батыр тырегъэуцо. Мирэ сабыим ынэгу 

кIаплъэзэ фэлъаIо. 

 Мира: Мыжъо пытэм фэдэу плъэ пытэу утетынэу, чъыг лъапсэм фэдэу плъапсэ 

зидзынэу  етэIуалIэ, сишъау! 

КIэлэпIур:  Джы табырыдзэм Батыр  цIыкIур тедгъэуцон  фае.  Ащ мэхьанэу иIэр: 

Батыр  цIыкIур  шхын щымыкIэу, бэрчэтэу щыIэнэу ары. 

 КъыхаупкIы табырыдзэм  лъэуж(Вырезают след из лепешки). 

КIэлэпIур: Янэрэ ятэрэ нахь благъэ иIэпышъ мыр ахэмэ яIахь. Къек1ол1агъэхэми 

араты. 

Нэужым пчэгум ит  Iэнэ лъэкъуищым рещалIэ. Ащ пкъыгъо зэфэшъхьафыбэу 

телъхэмэ ащыщых: тхылъыр, уатэр, ахъщэр, сымэджэщ Iэмэ - псымэхэр ыкIинэ 

мыкIхэри. 

 КIэлэпIур: Чэзыур зынэсыгъэр сэнэхьат хэхыныр ары. Сыд сэнэхьат насып 

фэхъущтыр? Илъэс пчъагъэу тапэ илъхэмэ тапхырыплъынышъ ар непэ 

зэдгъэшIэщт.(Пкъыгъо зэмылIэужыгъоу ыпашъхьэ илъхэм сабыиа рещалIэ). 

КIэлэпIур: Пщынэр къыштэмэ – пщынао хъущт, уатэр къыштэмэ пхъэшIэщт, 

конструкторыр къыштэмэ – строителыщт. 

 
Нанэ кIэлэцIыкIур столым Iуещэ, къыхихырэм елъытыгъэу зэрэхъущтыр къеIо. 

КIэлэпIур: Джы джэгукIэу тшIэхэрэмкIэ Батыр  цIыкIум тыдэджэгун. 

1.КъакIо Батыр -Iэпэжъый, сыкъыбдешIэщт джы «Бзыужъый» 



Бзыу бзыу бзыугуагу, 

Гого нэшъур кIашъом тес, 

Апс къахьи Iахь остын 

ПЫРРРР  быбыжьыгъэ. 

 Мыхьамод 2.Батыр  сэри згъэджэгущт 

СакIыб исэу къесхьакIыщт,  хэт къысIэпыIэщт? 

ХьакIыба, кIыбыхъуа, 

Насыпышхо къыбдакIуа, 

Уянэ ыIапэ къыуета 

Уятэ шыпхъур къыпфехьа. 

 КIэлэпIур: Джы Батыр  цIыкIум шIуыхьафтынхэр кIэлэцIыкIумэ фашIы ашIоигъу 

усэхэр  къаIощтых, къашъохэр къаш1ыщтых. 

Чтение стихов на адыгейском языке. 

 Анахь дахэу, анахь 1ушэу ….     Хьакъунэ – Хъуажъ Зарем       Чуяко Муслим 

Си1 сэ нанэ сырыгушхоу, 

Анахь дахэу, анахь 1ушэу, 

1эш1у дэдэу мэпщэрыхьэ, 

Ренэу – ренэу къыздечъыхьэ. 

- Сыда , сик1ал, къыпфэсш1эщтыр? 

Угу къэк1ыгъэу  къыпфэсш1эщтыр?- 

Къык1эупч1э нэнэ гупсэ, 

Шъэбэ ц1ык1ур къысэубзэ. 

Тхылъ теджэн                Мэщбэш1э  Исхьакъ        Бжассо Динара 

Тхылъ теджэнэу 

Тэ хьарыфхэр  

Илъэс псаум зэдгъаш1эгъэ 

Тыгу къыде1эу  мэкъэ нэфхэр 

Тыгъэ фабэу  зэхэтш1агъэ 

Сыдэу дэгъуа бзэр т1упщыгъэу 

Тхылъым итым укъеджэныр 

Тхылъым итым ук1эщыгъоу 

Ащ ш1эныгъэр къыщежьэнэу 

К1элэц1ык1у: Непэ зэкIэм тимэфэкI  

ГущыIэр сэри къыcIорэкI:                                          Амина 

Моу къахь Iабы- Iабыжъыер, 

Убыт мары мыр дэдай, 

Ощх быбэу орэд жъынчъыр, 

Мэфэ фабэр ощ пай. 

Жъгъау- саур уидэдай, 

Ащ хэIукIырэр къэшIэгъуай. 

  КIэлэпIур: Джы кIэлэцIыкIумэ шIухьафтынэу джэнэцIыкIу сабыим фашIымэ 

ашIоигъу. 



Аппликация  «Цые» 

КIэлэпIур: НэшIуи щыI , нэ бзаджи щыI, непэ Батыр  цIыкIум нэ темыфэнэу Цые 

дахэ  фэтш1ын. Джэнэ плъыжьым Iудэнэ зэфэшъхьафхэмкIэ адыгэ орнаментыр 

хэтэхъыкIы. 

Ащ ышъо зэрэжъыурэм пае, нэ бзаджэ зиIэ цIыфхэр ыгъэщынэхэу алъытэщтыгъэ 

адыгэмэ. 

КIэлэпIур: Тимур икIас пшынэ макъэр 

Зэрэзэхихэу лъакъо ешIы 

Мары къашъо кIэлэ куп. 

Адыгэ къашъор гум хэпкIэн. 

Тикъэтын  лъытэгъэкIуатэ адыгъэ къашъокIэ. 

 

Танец адыгейский (Къэплъан Амина) 

 
Къэплъан:  читает стих на адыгейском языке: “Сыадыг” Дэрбэ Тимур. 

ШIу сэлъэгъу лъэпкъэу сызыщыщыр, 

Сырыпаг гущыIэу — сыадыг! 

ШIу сэлъэгъу сихэгъэгоу нэфыпсыр 

СиIэпстэуми сэркIэ анахь лъаг. 

СшIэрэп, шъыпкъэ, аущтэу зыкIэхъугъэр 

Ау  згъэбагъоу а зыр сэ сичIыгу. 

Кавказ къушъхьэу сыпсэ зыхэтIагъэм 

Къабзэу, нэфэу ерэлъэгъу сынэгу! 

Усэухъумэ,ренэу сыогъашIошъ. 

КIэлэпIур:  Батыр ц1ык1ур  гъучIыпсэу, псэ пытэу, щылычым фэдэу псыхьагъэу, 

лIыхъужъыгоу, хэгъэгулIэу, цIыфыбэ фэIорышIэу, иIофшIэн ригъэхъоу, гъэшIэ 

насып иIэнэу сыфэлъаIо. 

Зэфэхьысыжь. 

 

КIэлэпIур: Непэ сыд фэдэ шэн - зэхэтыкIа тыкъызэрагъэблэгъагъэр? 

Сыд кIэу непэ зэдгъэшIагъэр? 

Шъугу рихьыгъа непэ тызтегущыIэгъэ Iофыр? 

Сыд фэдэ джэгукIа непэ тызэрэджэгугъэхэр? 



КIэлэпIур: Непэ пшъэрылъэу тизэхахьэ иIагъэр адыгэ лъэпкъым ихабзэхэм 

ащыщхэм сабыйхэр нэIуасэ афэтшIынэу ары. Адыгэ хэкум ехьылIагъэу 

шIэныгъэхэр, бзэм имэхьанэ къагурыIоным тыдэгоIагъ. 

КIэлэпIур: Лъэтегъэуцом къекIолIагъэхэм тхьашъуегъэпсэу шъотэIо. 

 


